ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ԴԵԿՏԵՄԲԵՐԻ 27-Ի N 1672-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության կառավարության 2012 թվականի  դեկտեմբերի 27-ի «Հայաստանի Հանրապետության ոստիկանության կարգապահական հանձնաժողովի կազմը եվ աշխատակարգը սահմանելու մասին» թիվ 1672-Ն որոշման 2-րդ հավելվածով հաստատված Հայաստանի Հանրապետության ոստիկանության կարգապահական հանձնաժողովի աշխատակարգի 5-րդ կետի համաձայն՝ Հանձնաժողովի կազմում ընդգրկվում են նաև 5 հասարակական միավորումների ներկայացուցիչներ: Հանձնաժողովում հասարակական միավորումներից ներկայացուցիչներ ընդգրկելու վերաբերյալ ոստիկանության կողմից զանգվածային լրատվամիջոցներով տարածվում է հայտարարություն: Հասարակական միավորումներից ստացված թեկնածությունները քննարկվում են ոստիկանության և հաստատվում Հայաստանի Հանրապետության կառավարության կողմից: Յուրաքանչյուր տարի, սկսած 2013 թվականից, ոստիկանության կողմից սահմանված կարգով ընտրված հասարակական միավորումների 5 ներկայացուցիչների թեկնածությունները ներկայացվել են ՀՀ կառավարության աշխատակազմ՝ կառավարության հաստատմանը: Կառավարության աշխատակազմը գործնականում որևէ գործողություն չկատարելով՝ ընտրված թեկնածուների ցանկը՝ կառավարության որոշման նախագծի տեսքով ներկայացնում է ՀՀ կառավարության նիստում քննարկման: ՀՀ կառավարության պետաիրավական նախարարական կոմիտեի 03.03.16թ. նիստում ՀՀ ոստիկանության կարգապահական հանձնաժողովի կազմում հասարակական միավորումների ներկայացուցիչներին ընդգրկելու վերաբերյալ հարցը քննարկելիս առաջարկվել է հասարակական միավորումների ներկայացուցիչների թեկնածությունները հասատելու իրավասությունը Կառավարության փոխարեն վերապահել ՀՀ ոստիկանության պետին: Ելնելով նշվածից՝ անհրաժեշտություն է առաջացել համապատասխան փոփոխություն կատարել  Հայաստանի Հանրապետության կառավարության 2012 թվականի  դեկտեմբերի 27-ի «Հայաստանի Հանրապետության ոստիկանության կարգապահական հանձնաժողովի կազմը եվ աշխատակարգը սահմանելու մասին» թիվ 1672-Ն որոշման մեջ:

2. Առաջարկվող կարգավորման բնույթը
Նախագծով առաջարկվում է Հայաստանի Հանրապետության կառավարության 2012 թվականի  դեկտեմբերի 27-ի «Հայաստանի Հանրապետության ոստիկանության կարգապահական հանձնաժողովի կազմը եվ աշխատակարգը սահմանելու մասին» թիվ 1672-Ն որոշման 2-րդ հավելվածով հաստատված Հայաստանի Հանրապետության ոստիկանության կարգապահական հանձնաժողովի աշխատակարգի 5-րդ կետում «քննարկվում են ոստիկանության և հաստատվում Հայաստանի Հանրապետության կառավարության կողմից» բառերը փոխարինել «քննարկվում և հաստատվում են ոստիկանության պետի կողմից» բառերով: 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է Հայաստանի Հանրապետության կառավարությանն առընթեր Հայաստանի Հանրապետության ոստիկանության Իրավաբանական վարչության կողմից:

4.Ակնկալվող արդյունքը
Նախագծի ընդունմամբ կհստակեցվի յուրաքանչյուր տարի Հայաստանի Հանրապետության ոստիկանության կարգապահական հանձնաժողովի կազմում հասարակական միավորումների ներկայացուցիչների ընդգրկման ընթացակարը:                                                                               

ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ԴԵԿՏԵՄԲԵՐԻ 27-Ի N 1672-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
ՀՀ կառավարության որոշման ընդունման կապակցությամբ անհրաժեշտություն կառաջանա փոփոխություն կատարել նաև ՀՀ ոստիկանության պետի 2013 թվականի ապրիլի 29-ի «Ոստիկանության կարգապահական հանձնաժողովի կազմում ընդգրկվելու նպատակով հասարակական միավորումների կողմից ներկայացվող հայտերը ոստիկանության կողմից ընդունելու, քննարկելու, թեկնածուներին ընտրելու կարգը սահմանելու մասին» թիվ 9-Ն հրամանում:
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ  ԴԵԿՏԵՄԲԵՐԻ 27-Ի N 1672-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացում կամ նվազում չի նախատեսվում:
ՀՀ ՈՍՏԻԿԱՆՈՒԹՅՈՒՆ
ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
« ՀՀ կառավարության 2012 թվականի  դեկտեմբերի 27-ի թիվ 1672-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

«ՀՀ կառավարության 2012 թվականի  դեկտեմբերի 27-ի թիվ 1672-Ն որոշման մեջ փոփոխություն կատարելու մասին» ՀՀ կառավարության որոշման նախագիծը մշակվել է ՀՀ օրենսդրության պահանջներին համապատասխան, դրանում առկա չեն ՀՀ սահմանադրության կամ օրենքների հետ հակասություններ: Նախագծում պահպանված են «Իրավական ակտերի մասին» ՀՀ օրենքով սահմանված իրավական տեխնիկայի կանոնները:

Իրավաբանական վարչության 

Պետ՝ 






        Հ.Քոչարյան

